REZIME RADA

Magistarski rad pod naslovom Elektronsko bankarstvo u funkciji unapređenja poslovanja banaka u Bosni i Hercegovini, kandidatkinje Danijele Softić, urađen je na 203 stranice A-4 formata, od čega se 178 stranica odnosi na osnovni tekst, uvod i zaključak, 3 stranice na sadržaj teksta, 3 na popis slika i tabela, 10 na popis literature i 8 stranica  je prilog anketnog upitnika korištenog tokom istraživanja. U toku istraživanja korištene su 157 bibliografske jedinice (knjige i priručnici 36; studije i članci 31; Internet izvori 90), većinom stranih i recentnih, od kojih je skoro dvije trećine literature napisane na engleskom jeziku, od strane vodećih autora iz oblasti koja je predmet istraživanja. Osnovni tekst magistarskog rada je napisan u četiri poglavlja, u kojima je pored teksta tematizirana materija prikazana sa 26 slika i 54 tabela.
U radu se polazi od toga da se sa razvojem globalne ekonomije i komercijalizacijom Interneta stvaraju novi koncepti poslovanja banaka. Elektronsko bankarstvo javilo se i kao rezulat potreba krajnjih korisnika za jeftinijim i jednostavnijim uslugama, čime se ostvaruje i značajna ušteda u vremenu (i za banke i za korisnike usluga). Potreba za racionalizacijom poslovanja u tradicionalnom bankarskom poslovanju, a koja podrazumijeva smanjenje broja poslovnica i zaposlenih, troškova poslovanja i uštede po transakcijama, dovela je do razvoja elektronskog bankarstva. Navedeno je rezultiralo naglom ekspanzijom upotrebe bankomata, POS terminala, telefonskog,  internet i mobilnog bankarstva. Šira primjena elektronskog bankarstva nastala je i kao rezultat pritiska konkurencije za ostvarenje što bolje pozicije na tržištu i poboljšanja poslovnih rezultata.

Uvažavajući složenost naučnog problema i predmeta istraživanja u radu je postavljena i potvrđena slijedeća naučna hipoteza: Banke koje pružaju usluge elektronskog bankarstva značajno unapređuju proces svoga poslovanja, ostvaruju bolje poslovne rezultate i imaju bolju perspektivu razvoja.

U teorijsko - metodološkom smislu naučni doprinos ovog magistarskog rada ogleda se u slijedećem: 

· Na temelju recentnih izvora koncizno su utvrđene teorijske osnove o elektronskom poslovanju i elektronskom bankarstvu.

· U metodološkom smislu identifikovane su zajedničke karakteristike i razlike pojedinih vrsta distributivnih mreža elektronskog bankarstva, te primjena istih u svakodnevnom poslovanju banaka u BiH. 
· U teorijsko - metodološkom smislu utvrđeno je da banke koje pružaju usluge elektronskog bankarstva mogu značajno unaprijediti proces poslovanja, ostvaruju bolje rezultate i imaju bolju perspektivu razvoja.

S aplikativnog aspekta doprinos provedenog istraživanja sadržan je u slijedećem: 

· Na reprezentativnom uzorku je izvršeno je empirijsko istraživanje o primjeni elektronskog bankarstva u bankama u Bosni i  Hercegovini, kao i analiza prisutnosti pojedinih vrsta usluga u bankama, pri čemu je utvrđeno i došlo se do zaključka  elektronsko bankarstvo predstavlja stratešku mjeru unapređenja efikasnosti poslovanja banaka.

· Indentifikovane su zajedničke karakteristike, prednosti i rizici elektronskog bankarstva, te utvrđeno na koji način se dobivena iskustva mogu implementirati u unapređenje poslovanja banaka, poboljšanje poslovnih rezultata i povećanje tržišnog učešća u Bosni i Hercegovini. 

· Izvršeno je podizanje svijesti o značaju elektronskog bankarstva kao mjere za unapređenje efikasnosti bankarskog sistema, te su utvrđeni  ključni elementi koji primjenom pojedinih oblika elektronskog bankarstva izazivaju te pozitivne efekte.
· Date su smjernice za unapređenje elektronskog bankarstva u Bosni i Hercegovini, koji bi u opštem smislu primjene obezbjedio efikasnije poslovanje. 

